
Marilah kita bersama-sama meningkatkan ketakwaan kepada Allah
Subhanahu wa-Ta’ala dengan melaksanakan segala perintah dan meninggalkan
segala larangan-Nya. Mudah-mudahan kita diberkati Allah Subhanahu wa-Ta’ala

di dunia dan akhirat.

Sidang Jumaat yang dirahmati Allah Subhanahu wa Ta'ala,



Kita bersyukur kerana Allah Subhanahu wa Ta'ala memberikan
kesempatan kepada kita semua untuk berada pada tahun baru hijrah 1445.
Kedatangan tahun hijrah mengingatkan kita kepada peristiwa hijrah Rasulullah
Sallallahu Alaihi Wasallam dan para sahabat dari Mekah ke Madinah. Peristiwa

ini dinyatakan oleh Allah Subhanahu wa Ta'ala dalam surah al-Taubah ayat 20:

Yang bermaksud: “(Sesungguhnya) orang yang beriman dan berhijrah serta
berjihad pada jalan Allah dengan harta benda dan jiwa mereka adalah lebih

besar dan tinggi darjatnya di sisi Allah dan mereka itulah orang yang berjaya.”

Peristiwa hijrah mengajar kepada kita semua tentang satu generasi yang
amat mencintai agama Islam melebihi daripada segala-galanya. Apabila
diperintankan untuk berhijran mereka taat dengan penuh kekuatan iman
menyahut seruan Allah Subhanahu wa Ta'ala . Mereka sanggup berhijrah dengan
meninggalkan kampung halaman yang tercinta, kaum keluarga dan harta benda.
Seorang sahabat yang Bernama Suhaib al-Rumi dihalang oleh orang-orang
Quraisy sewaktu berhijrah, lalu dia berkata,” Bagaimana kalau aku serahkan harta
ku? Adakah kamu akan benarkan aku pergi?”. Mereka menjawab,” Ya” Lalu
Suhaib menyerahkan hartanya kepada mereka, dan dia dibenarkan pergi untuk
berhijrah.



Apabila sampai berita itu kepada Rasulullah Sallallahu Alaihi Wasallam
maka Baginda berkata kepada Suhaib dalam kisah yang diriwayatkan oleh lbnu
Hisyam yang bermaksud:

“Beruntunglah Suhaib, beruntunglah Suhaib ™.

Mereka melakukan pengorbanan yang luar biasa hanya semata-mata cinta
mereka kepada Allah Subhanahu wa Taala dan Rasul Sallallahu Alaihi
Wasallam, cinta mereka kepada Islam dan demi menyelamatkan agama dan iman
mereka. Peristiwa hijrah ini menuntut kita semua untuk bermuhasabah, apakah
bukti cinta kita semua kepada Islam? Semoga Allah Subhanahu wa Taala
memberi pertunjuk kepada kita semua agar Islam menjadi keutamaan dalam

kehidupan Kita.

Sidang Jumaat yang dirahmati Allah Subhanahu wa Ta'ala,

Antara pengajaran besar dalam peristiwa hijrah ialah kekuatan umat Islam
yang berjaya dibina melalui perpaduan dan penyatuan dalam kalangan mereka.
Rasulullah Sallallahu Alaihi Wasallam telah menyatupadukan penduduk
Madinah yang terdiri dari dua kabilah besar iaitu Aus dan Khazraj di atas nama
Ansar. Kemudian mereka dipersaudarakan dengan Muhajirin yang menjadikan
mereka satu Ummah yang kuat dan bersatu padu. Beginilah mulanya cara untuk
membina sebuah kerajaan mengikut sunnah Rasulullah Sallallahu Alaihi
Wasallam dengan menyatupadukan umat Islam terlebih dahulu sebelum kerajaan
dibina. Begitulah sepatutnya berlaku di negara ini bukan dengan cara
memecahbelahkan sesama Islam khususnya bangsa Melayu.

Marilah kita bersama-sama bersatu padu untuk membina kekuatan umat

Islam bukan memperbanyakkan parti-parti politik yang menyebabkan Kkita



berpecah belah. Firman Allah Subahanahu wa Taala dalam surah al-Hasyr ayat
9:

Yang bermaksud: “Dan orang yang telah menempati kota Madinah dan
telah beriman (Anshor) sebelum (kedatangan) mereka (Muhajirin), mereka
(Anshor) ‘mencintai’ orang yang berhijrah kepada mereka (Muhajirin). Dan
mereka (Anshor) tiada menaruh keinginan dalam hati mereka terhadap apa-apa
yang diberikan kepada mereka (Muhajirin); dan mereka mengutamakan (orang-

orang Muhajirin), atas diri mereka sendiri, sekalipun mereka dalam kesusahan. ”
Sidang Jumaat yang dirahmati Allah Subhanahu wa Ta'ala,

Kita semua mengetahui apabila Rasulullah Sallallahu Alaihi Wasallam
sampai ke Madinah perkara yang pertama dilakukan oleh Baginda ialah
mendirikan masjid. Masjid Nabawi menjadi tempat kegiatan umat Islam dalam
urusan kehidupan mereka dan solat berjemaah lima kali sehari adalah aktiviti
yang paling utama untuk menyatukan umat Islam. Para sahabat dididik oleh
Rasulullah Sallallahu Alaihi Wasallam untuk mengimarahkan masjid. Masjid
berada dihati mereka setiap detik dan merindui untuk pergi ke masjid setiap hari.
Tidak hairanlah para sahabat menjadi peribadi yang hebat dalam membina
kekuatan Islam. Kita amat marah bila melihat Yahudi dan musuh Islam yang lain
meruntuhkan masjid. Namun pada masa yang sama kita bimbang perbuatan kita
yang tidak pergi untuk mengimarahkan masjid juga adalah tindakan seperti

meruntuhkan masjid tanpa kita sedari. Oleh itu, semoga kedatangan tahun baru



hijrah ini akan mengerakkan diri kita semua untuk lebih mengimarahkan masjid
Kita ini. Beruntunglah orang yang mengimarahkan masjid kerana Nabi Sallallahu
Alaihi Wasallam bersabda dalam hadis yang diriwayatkan oleh Imam al-Tirmizi
yang bermaksud:
“Jika kamu melihat seseorang itu biasa ke masjid maka dia adalah
orang yang beriman.”

Marilah kita mendengar peringatan daripada kata-kata Abdullah bin
Mas’ud dalam hadis yang diriwayat oleh Imam Muslim yang bermaksud:
“Jika kamu mendirikan solat lima waktu di rumah-rumah kamu, kamu telah
meninggalkan sunnah Nabi kamu, dan jika kamu meninggal sunnah Nabi kamu,
kamu pasti akan sesat. Pada zaman Nabi Sallallahu Alaihi Wasallam hanya

orang munafik sahaja yang meninggalkan solat berjemaah ini”

s Ola Bl ce il 330

91 s G G B 2 G e 80 g s
02l 198§ 58T

Yang bermaksud: “Dan orang yang berhijrah kerana Allah, sesudah
mereka dianiaya (ditindas oleh musuh-musuh Islam), Kami akan menempatkan
mereka di dunia ini pada tempatnya yang baik; dan sesungguhnya pahala (amal
mereka yang baik itu) lebih besar di akhirat kelak, kalaulah mereka

mengetahui.”

